
Agur aberkide: 

7. GARAIA-n argitara duzun artikuluak 
("Un Organismo Unitario") mamia du ugari; 
eta erantzun zehatza merezi luke. Ez enea, 
ordea, ez abertzale honen edo harena; abert-
zale talde eta alderdiena baizik. Egon egin 
behar! 

Azkeneko urteotan Caracas-tik ere egin 
duzun abertzale-lana ezagutzen dugunok, 
ongi dakigu zure helburua zein den. Helburu 
horri buruz, hortaz, zalantzarik ez dago; eta 

jakizu aburukide gaituzula. 
Zure artikuluan, halaz ere, puntu ilun bat-

zuk aurkitu usté ditugu. Halako batez, esate 
baterako, hau diozu: "organismo que com
prenda todas aquellas organizaciones polít i
cas democráticas, que reconozcan la perso
nalidad política de Euzkadi, y su derecho a la 
autodeterminación" (hau, noski, ez hitzez 
soilki; bestela jai dugu: denek aipatzen baitu-
te gaur, Suárez-en gobernua barne, euskal 
arazoa); eta geroxeago beste hau: "máximo 
de agrupaciones vascas en torno a este orga
nismo" (eta hau zer den ongi dakigu). 

Gauza bera ahal dirá biak? 
Beren barne-antolakeran (eta jaun-eta-

jabe diren baranoan, beraz) sukurtsalismo 
betean bizi diren alderdiak (MCE, PCE, PSOE, 
Fa lange , e ta abar ) b a p a t e a n a n t i -
sukurtsalismoan barrena abiatuko direla 
pentsatzeko arrazoinik ez dago. Alderantziz 
pentsatzeko bai, eta sendorik. Hain zuzen ere 
beren buruz, eta inork horretara behartu 
gabe, sukurtsalismoan bizi diren alderdiek, ez 
dute anti-sukurtsalismorik egiteko asmorik. 
Eta hauxe da frogarik nabarmenena: beren 
barruan, loturarik gabe mogitzen diren mun-
duan, sukurtsalismoan bizi direla lasai. 

Erabiltzen eta maite ere ez duten autode-
terminazio hori onar erazteko sua nondik eto-
rriko ote zaien, beraz, ez dugu ulertzen. Ba 
dirudi ideia hori kanporatzen hasi baino lehe-
nago, sinetsiko baditugu, barneratu egin 
behar luketela aurrenik; autodeterminazio 
hori beren militanteen artean erabiliz. Bestela 
ba dirudi beren militanteentzako ez dagoen 
eskubidea, besteentzako bakarrik izango déla. 
Eta hau sinesten zaila da. Ñola "esportatuko" 
dute ezagutzen ez erabiltzen duen delibero-
rik? "Inportazio" mailan daudenek, nekez 
"esporta" dezakete hori bera. 

"Autodeterminazio" bila joatean, hortaz, 
Anasagastik nahi duen bezala, sukurtsalismo 
betean bizi diren alderdietara jo; eta anti-

sukurtsalismo betean bizi GAREN alderdiota-
ra ez jotzea, erokeria da. Abertzale indarrak 
baztertu, eta PSOE eta PCE-ra jotzeak (anti-
sukurtsalismo bila!), ez du bururik ez hanka-
rik. 

Halaz ere, horixe da, aspa/di danik, PNV-
aren jokabidea: abertzale indarrak zapuztu 
ondoren, behin eta berriz bere burua sukurt-
salistarik amorratuenen eskuetan jartzea. 
Azkeneko sei urte hauetan, Bl aldiz ebaki eta 
hondatu du PNV-ak Abertzale Elkartea: aur-
ten eta 1971-an. Eta bietan egin du PSOE 
hasarretzeko beldurrez. 

"Gazteak" ornen garela-ta (nik 47 urte 
ditut gaur, Agirre Lehendakari hautatu zuten 
harek baino 15 gehiago) Alderdiak ez du 
gugan, abertzale berrlongan alegia, sinesten; 
eta Felipe González-ekin eta Carrillo-rekin 
tratatu nahiago du. Euskal Herriko etorkizuna 
hauen eskuetan ornen dago, eta ez abertzale 
ezkerrean. Abertzale izateko eskuindarra iza-
tea beharrezko bailitzan. 

Anasagasti-ren galdera, horrela, neure egi-
ten dut: "el problema está en saber... quién la 
quiere sinceramente, y con quién se hace esa 
unión". 

Ene ustez, behin eta berriz, sukurtsalis-
moaren kontra burrukatzerakoan, sukurtsalis
mo betean bizi direnak oinarritzat hartzeak 
funtsik ez du. 

Elkarrizketa honi segida emango diogun 
esperantzan 

